
	ՀՀ ֆինանսների նախարարություն
	01/8-1/15871-2021

	
	01.10.2021թ.

	Նախագծի 2-րդ կետով նախատեսվում է սահմանել, որ  2022 թվականին նոր կնքվող, ինչպես նաև 2018-2019թթ. կնքված և սույն որոշման ուժի մեջ մտնելու օրվա դրությամբ գործող ավտոմոբիլային ճանապարհների պահպանման գնման պայմանագրերով նախատեսված 1 կմ ճանապարհահատվածի պահպանման («գարուն-ամառ-աշուն»  և «ձմեռ» ժամանակահատվածների) համար, ինչպես նաև առանձին պահպանման հանձնվող կամուրջների, թունելների, մետաղական արգելափակոցների պահպանման արժեքները հաշվարկվում են 2021 թվականի դրությամբ գործող պայմանագրերով նախատեսված 1 կմ արժեքների միջին գնի վրա կիրառելով 1.3 գործակիցը (2011-2021 թվականի գնաճ): 
Այս առումով, առաջարկում ենք վերանայել արժեքների ինդեքսավորման գործակիցը՝ սպառողական գների աճի փոխարեն կիրառել շինարարության գների ինդեքսը, որը հասանելի է ՀՀ Վիճակագրական կոմիտեի՝ «Հայաստանի Հանրապետության սոցիալ-տնտեսական վիճակը» հրապարակումների «Գներ և սակագներ» ենթաբաժնում, քանի որ սպառողական գների ինդեքսը ներկայացնում է գների մակարդակի փոփոխությունն ամբողջ սպառողական զամբյուղի համար՝ ներառելով նաև վերջնական սպառման ապրանքներ և ծառայություններ, որոնք չեն առնչվում ճանապարհների սպասարկման ծախսերի հետ։ Ավելին, վերջին տասնամյակում սպառողական գների ինդեքսի նշված աճը (շուրջ 30%) առավելապես պայմանավորված է եղել սննդամթերքի գների աճով, մինչդեռ ենթադրվում է, որ ճանապարհների սպասարկման ինքնարժեքը հիմնականում բաղկացած է միջանկյալ սպառման ապրանքներից և ծառայություններից։
Միաժամանակ առաջարկում ենք ձևավորվող գործակիցը չկիրառել 2018-2019թթ. կնքված և սույն որոշման ուժի մեջ մտնելու օրվա դրությամբ գործող գնման պայմանագրերի նկատմամբ (ըստ այդմ Նախագծի 2-րդ կետից հանել համապատասխան ձևակերպումը), քանի որ դրանց կարգավորումները տրված են ՀՀ կառավարության 2010 թվականի նոյեմբերի 4-ի N 1419-Ն որոշման հավելվածի 3-րդ կետով, համաձայն որի՝ «Պետական կարիքների համար ավտոմոբիլային ճանապարհների ընթացիկ պահպանման աշխատանքների կապալի պայմանագրերը կնքվում են 5-7 տարի ժամկետով (յուրաքանչյուր տարի կողմերի համաձայնությամբ պայմանագրի արժեքի վերանայման հնարավորությամբ կախված նախորդ տարվա պաշտոնապես հրապարակված միջին գնաճից՝ տվյալ տարվա համար նախատեսված հատկացումների շրջանակներում) այն կապալառու կազմակերպությունների հետ, որոնք բավարարում են մրցույթներին մասնակից կապալառու կազմակերպություններին սույն կարգով ներկայացվող նվազագույն տեխնիկական պահանջներին և ընտրվել են մրցութային կարգով` «Գնումների մասին» ՀՀ օրենքին համապատասխան»:
	Չի ընդունվել:
Ավտոմոբիլային ճանապարհների սպասարկման ծախսը ձևավորվում է ոչ միայն  ճանապարհաշինական նյութերի արժեքից, այլ  նաև աշխատավարձի, վառելիքի, էլ. էներգիայի և այլ ծախսերից, որոնցով պայմանավորված է գների ընդհանուր մակարդակի բարձրացումը: Հավելենք, որ ավտոմոբիլային ճանապարհների սպասարկման աշխատանքները, բացի շինարարական բնույթի աշխատանքներից իր մեջ ներառում են նաև այնպիսի աշխատանքներ (օր՝ աղբահանություն, ձյան , կողային առուների, վաքերի, ջրի բերվածքների, լանջերի թափվածքների, խոտերի մաքում և այլն), որոնց  գները , դրանց աճը սահմանված չէ նշված հրապարակումներով, ուստի միայն դրանց կիրառումը բավարար չէ սպասարկման աշխատանքների ընդհանուր ծախսը հաշվարկելու համար:
Վերոգրյալով պայմանավորված՝ գտնում ենք, որ 2010-2020թթ. գնաճին համաչափորեն սպասարկման արժեքի բարձրացումը թույլ կտա ապահովել  ՀՀ 2014-2025 թվականների հեռանկարային զարգացման ռազմավարական ծրագրի գերակա խնդիրներից է մեկը՝ ճանապարհային ցանցի արագացված մաշվածությունը կանխելու նպատակով ավտոմոբիլային ճանապարհների ընթացիկ պահպանմանն ուղղվող պետական միջոցների ծավալների ավելացումը՝ բարձրացնելով դրանց ծախսման արդյունավետությունը: Միաժամանակ  սպասարկող կազմակերպությունների նկատմամբ  միատեսակ մոտեցում ցուցաբերելու, հավասար պայմաններ նախատեսելու  անհրաժեշտությունից ելնելով՝ գտնում ենք, որ 2017-2019թ. գործող պայմանագրերի նկատմամբ պետք է կիրառել նույն գնային քաղաքականությունը:  

	Քաղաքաշինության կոմիտե
	01/14/8680-2021

	
	27.09.2021թ.

	Քննարկման ներկայացված Նախագծի վերաբերյալ հարկ է նշել, որ դրանով նախատեսված գործընթացների գերակշիռ մասը վերաբերում է տրանսպորտային (գծային) ենթակառուցվածքների պահպանմանն ուղղված քաղաքաշինական գործունեությանը (նախատեսվող աշխատանքների բնութագրերին, ծավալներին, խոշորացված ծախսերին, դրանց կատարմանը, վերահսկմանը (այդ թվում էլեկտրոնային համակարգով), հանձնման-ընդունմանը, շահագործմանը և այլն), որը պետք է համապատասխանեցվի  քաղաքաշինության բնագավառի օրենսդրությամբ սահմանված ընթացակարգերի պահանջներին: 
    Առաջարկվում է ի գիտություն ընդունել ՀՀ կառավարության 2015 թվականի մարտի 19-ի N596-Ն որոշման, ՀՀ քաղաքաշինության նախարարի 2008 թվականի հունվարի 14-ի <ՀՀՇՆ I-3.01.01-2008 <Շինարարական արտադրության կազմակերպման աշխատանքների կատարում> շինարարական նորմերը հաստատելու մասին > N11-Ն և 2008 թվականի հունվարի 14-ի <Շինարարական արտադրության կազմակերպման աշխատանքների կատարման կարգը հաստատելու մասին> N 07-Ն, ՀՀ քաղաքաշինության կոմիտեի նախագահի 2020 թվականի դեկտեմբերի 28-ի <Երկրաշարժադիմացկուն շինարարություն.Նախագծման նորմեր> N 102-Ն հրամանների հիմնական պահանջները և այլն:
   Նշված պահանջները պետք է ամրագրվեն գնման գործընթացների և կնքվող պայմանագրերի հիմքում դիտարկվող տեխնիկական առաջադրանքներով՝ կարևորելով <գլխավոր կապալառուի> դերը ստանձնող կազմակերպության անհրաժեշտ մասնագիտական (շինարարական աշխատանքների կազմակերպման ճարտարագետ-շինարարներ, տեխնիկական կամ հեղինակային հսկողություն իրականացնողներ), տեխնիկական  և ֆինանսական կարողություններով օժտված լինելը:  
      Խնդրի համատեքստում հարկ է նշել նաև պայմանագրային պարտավորությունների կատարման այն առանձնահատկությունները, որոնք  անմիջականորեն կապված են շարունակական, չընդհատվող բնույթի ընթացիկ ամառային և ընթացիկ ձմեռային պահպանման ու վերահսկողության  միջոցառումների, դրանց գնահատման (օրինակ՝ թերությունների ակտի և խոշորացված ծախսերի ձևավորման), պատասխանատուների  և կատարման ժամանակացույցի հետ:
      Հաշվի առնելով վերոգրյալը՝ առաջարկվում  է.
- մինչև Նախագծում փոփոխություն կատարելը, մշակել և շահագրգիռ մարմինների քննարկմանը ներկայացնել միջպետական և հանրապետական նշանակության ավտոմոբիլային ճանապարհների պահպանման (կառավարման) միջոցառումների տեխնիկական առաջադրանքի օրինակելի ձևը, որն իր բովանդակությամբ կամրագրի  նախատեսվող աշխատանքների ու ծառայությունների ապահովման, ինչպես նաև   պատասխանատվության միջոցների կիրառման միասնական պայմաններ,
- Նախագիծը համապատասխանեցնել տեխնիկական առաջադրանքի բովանդակային (գաղափարական) մասին և օրենսդրական պահանջներին:
	Չի ընդունվել: 
Ավտոմոբիլային ճանապարհների ձմեռային և ամառային պահպանման աշխատանքների պահանջները սահմանված են  Հայաստանի Հանրապետության կառավարության 2010 թվականի նոյեմբերի 4-ի թիվ 1419-Ն որոշմամբ: Պահպանման աշխատանքների ընթացքում կատարվելիք շինարարական  աշխատանքները  ներառված են ՀՀ կառավարության 2015 թվականի մարտի 19-ի N596-Ն որոշման թիվ 4 հավելվածով նախատեսված Ցածր ռիսկայնության աստիճանի (I կատեգորիայի) դասակարգում ունեցող օբյեկտների (շինարարական աշխատանքների) ցանկում, ուստի ներկայացված դիտարկումները տվյալ աշխատանքների նկատմամբ կիրառելի չեն: 


	Քաղաքաշինության կոմիտե

	29.07.2021թ.

	1-ին կետի 1-ին ենթակետի «դ» պարբերությունը շարադրել հետևյալ խմբագրությամբ.
«12-րդ կետում «միջին, հիմնական նորոգման կամ վերակառուցման» բառերը փոխարինել «միջին նորոգման, հիմնանորոգման, վերակառուցման» բառերով»,
	Ընդունվել է:
Առաջարկվող փոփոխությունը կատարվել է 

	Բոլոր տեղերում «կառուցման» բառը իր բոլոր հոլովաձևերով հանել՝ հաշվի առնելով, որ  ՀՀ կառավարության 2010 թվականի նոյեմբերի 4-ի N 1419-Ն որոշմամբ հաստատված կարգով սահմանված են գոյություն ունեցող ՀՀ ընդհանուր օգտագործման ավտոմոբիլային ճանապարհների առկա վիճակի, պահպանման մակարդակի գնահատման, ինչպես նաև պահպանման աշխատանքների ընդունման սկզբունքները և մեթոդիկան,
	Ընդունվել է:
Առաջարկվող փոփոխությունը կատարվել է

	1-ին կետի 1-ին ենթակետի «է» պարբերությունը հանել՝ հաշվի առնելով, որ ավտոմոբիլային ճանապարհի վիճակի գնահատման ցուցանիշ սահմանվում է ծածկի փոսայնությունը (տոկոսային արտահայտմամբ), ինչն առանց չափագրական աշխատանքների հնարավոր չէ որոշել:
	Ընդունվել է:
Նշված կետը հանվել է:

	Անհրաժեշտ է հիմնավորել նաև ավտոմոբիլային ճանապարհի պահպանման արժեքի հաշվարկման համար սահմանված գործակցի թվային արժեքը:
	Ընդունվել է: 
ՀՀ ընդհանուր օգտագործման միջպետական և հանրապետական նշանակության ավտոճանապարհների ընթացիկ ձմեռային և ընթացիկ ամառային պահպանման աշխատանքների արժեքը հաշվարկվում է՝ հիմք ընդունելով դեռևս 2010 թվականին ՀՀ ֆինանսների նախարարության առաջարկությունների հիման վրա մշակված 1 կմ միջպետական և հանրապետական նշանակության ավտոմոբիլային ճանապարհի ընթացիկ ամառային և ընթացիկ ձմեռային պահպանման աշխատանքների մոտավոր ծախսերի հաշվարկները, ինչը առկա գնաճի  պայմաններում ուղղակիորեն ազդում է ավտոմոբիլային ճանապարհների պահպանման աշխատանքների որակի վրա:
Հիմք ընդունելով վերոգրյալը՝ առաջարկվում է 2010-2021 թթ. գնաճին համաչափորեն բարձրացնել ճանապարհների պահպանման արժեքը՝ ապահովելով այդ ծախսերի արդյունավետությունը: 

	ՀՀ արդարադատության նախարարություն

	01.10.2021թ.

	Ներկայացված Նախագծով նախատեսվում է փոփոխություններ և լրացումներ կատարել Հայաստանի Հանրապետության կառավարության 2010 թվականի նոյեմբերի 4-ի թիվ 1419-Ն որոշման մեջ, որի նախաբանում նշված է հետևյալը՝ 
««Իրավական ակտերի մասին» Հայաստանի Հանրապետության օրենքի 14-րդ և 72-րդ հոդվածներին համապատասխան` Հայաստանի Հանրապետության ընդհանուր օգտագործման ավտոմոբիլային ճանապարհների արդյունավետ կառավարման, ինչպես նաև ավտոմոբիլային ճանապարհների և դրանց վրա գտնվող ինժեներական կառույցների պահպանման աշխատանքների արդյունավետության բարձրացման նպատակով Հայաստանի Հանրապետության կառավարությունը որոշում է»:
Այս առումով հարկ ենք համարում անդրադառնալ «Նորմատիվ իրավական ակտերի մասին» օրենքի 13-րդ հոդվածի 1-ին մասի դրույթներին, համաձայն որոնց՝ ենթաօրենսդրական նորմատիվ իրավական ակտը ունենում է նախաբան, որում նշվում է օրենսդրական իրավական ակտի հոդվածը կամ մասը, որը ներառում է Սահմանադրության 6-րդ հոդվածի 2-րդ մասով սահմանված լիազորող նորմեր:
ՀՀ Սահմանադրության 6-րդ հոդվածի 2-րդ մասի համաձայն՝ Սահմանադրության և օրենքների հիման վրա և դրանց իրականացումն ապահովելու նպատակով Սահմանադրությամբ նախատեսված մարմինները կարող են օրենքով լիազորվել ընդունելու ենթաօրենսդրական նորմատիվ իրավական ակտեր:
Տվյալ դեպքում Հայաստանի Հանրապետության կառավարության 2010 թվականի նոյեմբերի 4-ի թիվ 1419-Ն որոշման նախաբանում որևէ լիազորող նորմի հղում կատարված չէ:
Ելնելով վերոգրյալից՝ առաջարկում ենք որոշման նախաբանում հղում կատարել այն իրավական ակտին, որով ՀՀ կառավարությունը լիազորվել է ընդունելու հիշյալ որոշումը: 
	Չի ընդունվել:
Հիմնական նորմատիվ իրավական ակտը ընդունվել է 2010 թվականի նոյեմբերի 4-ին՝ մասնավորապես հիմք ընդունելով տվյալ օրվա դրությամբ գործող «Իրավական ակտերի մասին» օրենքի 14-րդ հոդվածի պահանջները, համաձայն որի՝ ՀՀ կառավարության որոշումներով կարգավորման է ենթակա օրենքով չկարգավորված ցանկացած հարաբերություն, եթե այդ հարաբերությունը ՀՀ Սահմանադրությամբ և ՀՀ օրենքով կամ ՀՀ Նախագահի հրամանագրով ու կարգադրությամբ չպետք է կարգավորվի իրավական այլ ակտերով:  
Ներկայիս իրավակարգավորման շրջանակներում նույնաբովանդակ լիազորություն ՀՀ կառավարությանը վերապահված է ՀՀ Սահմանադրության 146-րդ հոդվածի 4-րդ մասով: 
Վերոգրյալից բխում է, որ փոփոխվող որոշումը շարունակում է գործել և այն ընդունող մարմինը՝ ՀՀ կառավարությունն իրավասում է այդ ակտում կատարել փոփոխություններ՝ հիմք ընդունելով «Նորմատիվ իրավական ակտերի» օրենքի 34-րդ հոդվածի 1-ին մասի պահանջները: 


 


	Նախագծի 1-ին կետի 1-ին ենթակետի «գ» պարբերությունում նշված «1-ին և 2-րդ կետերում» բառերն անհրաժեշտ շարադրել հետևյալ կերպ՝ «1-ին և 2-րդ ենթակետերում», ղեկավարվելով «Նորմատիվ իրավական ակտերի մասին» ՀՀ օրենքի 14-րդ հոդվածի 3-րդ և 7-րդ մասի դրույթներով, որոնց համաձայն՝ Օրենսդրական ակտերում հոդվածները բաժանվում են «մասեր» կոչվող միայն համարակալված պարբերությունների: Հոդվածների մասերը կարող են բաժանվել միայն համարակալված կետերի, կետերը` միայն համարակալված ենթակետերի: Օրենսդրական ակտի հոդվածները, մասերը և կետերը համարակալվում են արաբական թվանշաններով: Հոդվածում ենթակետերը համարակալվում են հայերենի այբուբենի փոքրատառերով: Հոդվածների և մասերի համարները տեքստից բաժանվում են միջակետերով, իսկ հոդվածների կետերի համարները` փակագծերով: Հոդվածում ենթակետի` հայերենի այբուբենի փոքրատառերով նշված համարները տեքստից բաժանվում են միջակետով:
	Ընդունվել է:
Առաջարկվող փոփոխությունը կատարվել է: 

	Նախագծի 1-ին կետի 1-ին ենթակետի «դ» պարբերությունը անհրաժեշտ է խմբագրել, հաշվի առնելով այն հանգամանքը, որ այդ պարբերությամբ առաջարկվող կարգավորման արդյունքում Հայաստանի Հանրապետության կառավարության 2010 թվականի նոյեմբերի 4-ի թիվ 1419-Ն որոշման (այսուհետ՝ Որոշում) հավելվածի 12-րդ կետում առկա է լինում երկու «վերակառուցման» բառ:
	Ընդունվել է:
Առաջարկվող փոփոխությունը կատարվել է:

	Հաշվի առնելով, որ Որոշման հավելվածի 19-րդ կետն արդեն իսկ ներառում է համապատասխան ենթակետերը՝  անհրաժեշտ է Նախագծի 1-ին կետի 1-ին ենթակետի «ե» պարբերությունը վերանայել և խմբագրել: Հիշյալ դիտողությունը բխում է «Նորմատիվ իրավական ակտերի մասին» ՀՀ օրենքի 14-րդ հոդվածի 3-րդ և 7-րդ մասի և 33-րդ հոդվածի դրույթներից:
	Ընդունվել է:
Առաջարկվող փոփոխությունը կատարվել է:

	Նախագծի 1-ին կետի 1-ին ենթակետի «թ» պարբերությունում նշված «մասի» բոլոր բառերն անհրաժեշտ է փոխարինել «գլխի» բառերով, իսկ «տողերի» բոլոր բառերն՝ «կետերի» բառերով: 
	Ընդունվել է:
Առաջարկվող փոփոխությունը կատարվել է /տես 1-ին կետի 1-ին ենթակետի «ը» պարբերությունը/:

	Նախագծի 1-ին կետի 1-ին ենթակետի պարբերությունների համարակալումը անհրաժեշտ է համապատասխանեցնել հայոց լեզվի քերականական կանոններին, որի համաձայն՝ հայոց այբուբենի տառերի թվային համապատասխանեցմանը համարժեք՝ «ժ» տառից հետո ենթակետերը նշվում են երկու տառով՝ տասական համակարգի կանոններով. ժա, ժբ, ժգ և այլն, մինչև «ժթ», որից հետո «ի» տառով և համապատասխան «ա»-ից «թ» տառերով` իա, իբ, իգ և այլն:
	Ընդունվել է:
Առաջարկվող փոփոխությունը կատարվել է:

	6. Ելնելով իրավական որոշակիության սահմանադրական սկզբունքից՝ անհրաժեշտ է հստակեցնել Նախագծի 1-ին կետի 2-րդ ենթակետով Որոշման մեջ լրացվող 43.2 և 43.3 կետերը՝ սահմանելով կապալառու կազմակերպություն կողմից թերությունները վերացնելուց հետո պատասխանատուի պաշտոնական էլեկտրոնային փոստին ծանուցում ուղարկելու հստակ ժամկետներ:
	Ընդունվել է: 
Նախագծի 1-ին կետի 2-րդ ենթակետով  լրացվող 43.2 և 43.3 կետերը լրամշակվել են:

	Նախագծի 4-րդ կետում, «պահանջները տարածվում են» բառերից հետո, անհրաժեշտ է ավելացնել «նաև» բառը, քանի որ առկա իրավակարգավորումից ստացվում է, որ նախագծի պահանջները տարածվում են միայն 2018-2019թթ. կնքված և սույն որոշման ուժի մեջ մտնելու օրվա դրությամբ գործող ավտոմոբիլային ճանապարհների ընթացիկ ամառային և ընթացիկ ձմեռային պահպանման աշխատանքների կատարման գնման պայմանագրերի նկատմամբ:
	Ընդունվել է:
Առաջարկվող փոփոխությունը կատարվել է:

	Նախագծի 1-ին կետի 7-րդ ենթակետում «հավելվածի 53-րդ աղյուսակի» բառերն անհրաժեշտ է փոխարինել «հավելվածի 53-րդ կետով հաստատված աղյուսակի» բառերով:
	Չի ընդունվել:
Որոշման հավելվածի 53-րդ կետով  աղյուսակ չի հաստատվում:

	Նախագծի 1-ին կետի 7-րդ ենթակետի «գ» պարբերությունում և 8-րդ ենթակետում համապատասխանաբար սահմանված է հետևյալը՝
«գ. 2-րդ կետի «Անվանումը» սյունյակը «(GPS/GLONASS)» բառից հետո լրացնել նոր նախադասությամբ. «Պահպանման աշխատանքներում ներգրավվում են 25 և ավելի փոքր տարիք ունեցող կոմբինացված ճանապարհային մեքենաներ»:
8) Որոշման հավելվածը լրացնել  53.2-րդ կետով.
         «53.2 Ավտոմոբիլային ճանապարհների պահպանման աշխատանքներում ներգրավված մեքենա-սարքավորումների 70 տոկոսը պետք է պատկանեն կապալառուին սեփականության իրավունքով:»»:
Վերոգրյալ իրավակարգավորումների համաձայն՝ կապալառուների կողմից պահպանման աշխատանքներում պետք է ներգրավվեն 25 և ավելի փոքր տարիք ունեցող կոմբինացված ճանապարհային մեքենաներ, իսկ ներգրավված մեքենա-սարքավորումների 70 տոկոսը պետք է պատկանեն կապալառուին սեփականության իրավունքով:
Գտնում ենք, որ վերոնշյալ իրավակարգավորումները պարունակում են որոշակի ռիսկեր, որոնք կարող են հանգեցնել ՀՀ Սահմանադրության 59-րդ հոդվածով ամրագրված տնտեսական գործունեության ազատության և տնտեսական մրցակցության երաշխավորուման իրավունքի խախտմանը և այդպիսով հանգեցնել ազատ տնտեսական մրցակցության խաթարմանը, մասնավորապես՝ այն տնտեսվարող սուբյեկտները, որոնք պատշաճ կերպով իրականացնում են կապալի պայմանագրով ստանձնած ճանապարհի (ճանապարհահատվածի) ընթացիկ պահպանման աշխատանքները և որոնց կողմից ներգրավված մեքենա-սարքավորումների 70 տոկոսից պակաս մասն է պատկանում տվյալ կապալառուին սեփականության իրավունքով, դուրս կմղվեն շուկայից՝ արհեստական խոչընդոտների պատճառով՝  իրենց տեղը զիջելով ավելի խոշոր տնտեսվարող սուբյեկտների, որոնք շուկայում կարող են զբաղեցնել գերիշխող դիրք: 
	Չի ընդունվել

	
	Ավտոմոբիլային ճանապարհների պահպանման աշխատանքը շուրջօրյա նեղ մասնագիտական աշխատանք է, որն իրականացվում է երկարաժամկետ՝ 5-7 տարով կնքված կապալի պայմանագրի հիման վրա: Ճանապարհների պահպանման աշխատանքներին, այդ թվում աշխատանքներում ներգրավված մեքենա-սարքավորումներին առաջադրվող պահանջները սահմանված են ՀՀ կառավարության 2010 թվականի նոյեմբերի 4-ի N 1419-Ն որոշմամբ: Նշված պահաջների սահմանումն ուղղակիորեն բխում է կապալի  պայմանագրով նախատեսված պարտավորությունների պատշաճ կատարման, աշխատանքների արդյունավետության բարձրացման անհրաժեշտությունից: 
Մասնավորապես՝ Ճանապարհների պահպանման պարտավորությունների պատշաճ կատարումը պահանջում է որպեսզի կապալառու կազմակերպությունները շուրջօրյա ռեժիմով իրենց տրամադրության տակ առնվազն ունենան ձմեռային և ամառային սպասարկման համար անհրաժեշտ մեքենա-սարքավորումներ: Մինչդեռ գործնականում կապալառուները մեքենա-սարքավորումներ հիմնականում վարձակալում են և քիչ չեն դեպքերը, երբ սպասարկման պայմանագրերի գործողության ընթացքում առաջանում են  խնդիրներ վարձակալության պայմանագրերի շրջանակներում (միևնույն մեքենաները ներգրավվում են  այլ աշխատանքներում, վարձակալության պայմանագիրը վաղաժամկետ լուծվում են), ինչի արդյունքում խաթարվում են սպասարկման աշխատանքները: Բացի այդ՝ աշխատանքներում ներգրավված մեխանիզմները բավականին հին են, ինչը թույլ չի տալիս ապահովել ճանապարհների սպասարկման որակի բարձրացումը: Նշվածով պայմանավորված՝ գտնում ենք, որ առաջարկվող պահանջները ոլորտային բարեփոխումների հիմնական նախապայմաններից են: Վերջիններս թույլ կտան ձևավորել սպասարկման աշխատանքներն իրականացնող մասնագիտացված կազմակերպությունների շուկա, որոնք հագեցված կլինեն նորացված մեքենա-սարքավորումներով, ինչն էլ իր հերթին հնարավորություն կտա մրցութային կարգով ընտրել և սպասարկման աշխատանքներում ներգրավվել լավագույն մասնագիտացած  կազմակերպություններին՝ ապահովելով սպասարկման աշխատանքների բարձր որակը:

	ՀՀ Լոռու մարզ
	01/108.4.2/07683-2021

	
	24.09.2021

	Առաջարկություններ և առարկություններ չկան:

	ՀՀ Գեղարքունիքի մարզ
	01 //6894-2021

	
	23.09.2021թ.

	       Առաջարկում եմ որոշման նախագծում ներառել «Վատ» վիճակում գտնվող ավտոմոբիլային ճանապարհների մեկ կիլոմետր ընթացիկ ամառային պահպանության (գարուն-ամառ-աշուն) միավորի արժեքը:
	Ընդունվել է:
Նախագծի 2-րդ կետը լրամշակվել է:

	ՀՀ Տավուշի մարզ
	01//04932-2021

	
	24.09.2021թ.

	Առաջարկություններ և առարկություններ չկան:
	

	ՀՀ Վայոց ձորի մարզ
	01 /07.6/6109-2021

	
	24.09.2021թ.

	Նախագծի վերաբերյալ հայտնում ենք հետևյալը՝
մարզային (տեղական) նշանակության ճանապարհների եզրին գտնվող մետաղական արգելափակոցները ըստ գործող պայմանագրերի չի սպասարկվել, ուստի առաջարկում ենք հստակեցնել ճանապարհների սպասարկման ընդհանուր գնի մեջ մետաղական արգելափակոցների սպասարկման միավորի գնի և 1.3 գործակցի ներառման կարգը:
	Ընդունվել է: 
Նախագծի 2-րդ կետը լրամշակվել է : 

	ՀՀ Արագածոտնի մարզ
	01 /5.2/04165-2021

	
	29.08.2021թ. 

	Առաջարկություններ և առարկություններ չկան:
	

	ՀՀ Արարատի մարզ
	01 //08680-2021

	
	27.09.2021թ.

	Առաջարկություններ և առարկություններ չկան:
	

	ՀՀ Կոտանքի մարզ
	01 /04.1/06169-2021

	
	25.09.2021թ.

	Առաջարկություններ և առարկություններ չկան:
	

	ՀՀ Սյունիքի մարզ
	01 //06265-2021

	
	24.09.2021թ.

	Առաջարկություններ և առարկություններ չկան:
	

	ՀՀ Շիրակի մարզ
	01 //07859-2021

	
	23.09.2021թ.

	Առաջարկություններ և առարկություններ  չկան:
	

	ՀՀ Արմավիրի մարզ
	01 /7/05668-2021

	
	24.09.2021թ.

	Առաջարկություններ և առարկություններ  չկան:
	

	Տարածքային զարգացման և շրջակա միջավայրի նախարարական կոմիտե
	ԿԱ/193-2021

	
	19.10.2021թ.

	Քննարկել սպասարկման աշխատանքներում կապալառու կազմակերպությունների  կողմից մեքենա-սարքավորումների՝ վարձակալական հիմունքներով ևս ներգրավելու հնարավորության և  ներգրավվող մեքենա-սարքավորումների տարիքի վերանայման հարցերը, ինչպես նաև հայտարարվող մրցույթների հիմքում դնել գին/որակ հարաբերակցության  ցուցանիշը՝ որպես կողմնորոշիչ ձևաչափ դիտարկելով ՀՀ կառավարության 2020 թվականի դեկտեմբերի 3-ի թիվ 19994-Ա որոշմամբ ընդհանուր օգտագործման ավտոմոբիլային տրանսպորտի համար արդեն իսկ սահմանված սանդղակ:
	Չի ընդունվել:
Նախագծով առաջարկվում է սահմանել, որ
1.  Ճանապարհների սպասարկման աշխատանքներում  կարող են ներգրավվել 15 և ավելի փոքր տարիք ունեցող մեքենաներ: 
2. Սպասարկման աշխատանքներում ներգրավված մեքենա-սարքավորմների 70 տոկոսը պետք է հանդիսանա կապալառուի սեփականությունը, իսկ 30 տոկոսը կարող է վարձակալվել: 
Գտնում ենք, որ նշված պահանջները ոլորտային բարեփոխումների նախապայմաններից են: 
 Սպասարկման աշխատանքների հիմնական պահանջն է շուրջօրյա անխափան երթևեկության ապահովումը: Նշված պահանջի կատարումն ապահովելու համար անհրաժեշտ է, որպեսզի պահանջվող տեխնիկան շուրջօրյա սարքին վիճակում հասանելի լինի կապալառուի համար: Մինչդեռ՝ քիչ չեն դեպքերը, երբ միևնույն տեխնիկական վարձակալվում է մի քանի կապալառուների կողմից,  մեկ տարածաշրջանը սպասարկող կազմակերպությունը սարքավորումները վարձակալում է մեկ այլ տարածաշրջանը սպասարկող կազմակերպությունից և գործնականում այն կապալառուների համար, որոնք վարձակալության հիմունքներով օգտագործում են սարքավորումները, դրանք շուրջօրյա ռեժիմով հասանելի չեն լինում, քանի որ օգտագործվում են սեփականատիրոջ կողմից: Նշված հանգամանքն ուղղակիորեն ազդում է աշխատանքների որակի վրա:
Նշվածով պայմանավորված ճանապարհների սպասարկման աշխատանքներն իրականացնող մասնագիտացված կազմակերպությունների շուկա ձևավորելու նպատակով նախագծով առաջարկվում է նախատեսել սարքավորումները  70 տոկոսով սեփականության իրավունքով տիրապետելու պահանջ:
Բացի այդ՝ սպասարկման աշխատանքների որակը բարձրացնելու, տրանսպորտային պարկը թարմացնելու նպատակով՝ նախագծով սահմանվում է, որ սպասարկման աշխատանքներում կարող են ներգրավվել 15 և ավելի փոքր տարիք ունեցող մեքենաներ:
Մեքենա-սարքավորումների տարիքին ներկայացվող պահանջներն առաջարկվում է  ներդնել աստիճանաբար՝ սահմանելով, որ կոմբինացված ճանապարհային մեքենաների տարիքին առնչվող դրույթն ուժի մեջ է մտնում 2023 թ. հունվարի 1-ից, հետագայում յուրաքանչյուր տարի ենթակա է թարմացման 2-ական տեսակի մեքենա- սարքավորում:   
Ինչ վերաբերում է գին/որակ հարաբերակցության  ցուցանիշի կիրառման առաջարկին, ապա ՀՀ կառավարության 2020 թվականի  դեկտեմբերի 3-ի թիվ 1994-Ն որոշմամբ սահմանված է ընդհանուր օգտագործման ավտոմոբիլային տրանսպորտով ուղևորների կանոնավոր փոխադրումներ իրականացնող կազմակերպություններ և անհատ ձեռնարկատերեր ընտրելու մրցույթ անցկացնելու կարգը, որի վրա գնման օրենսդրության պահանջները չեն տարածվում: 
Ճանապարհների սպասարկման աշխատանքներն իրականացնող կապալառու կազմակերպությունները ընտրվում են գնումների մասին ՀՀ օրենսդրությամբ սահմանված կարգով: Գնումների մասին օրենսդրությամբ աշխատանքների գնման գործընթացի շրջանակներում որակավորման ապահովումը ներկայացվում է բանկային երաշխիքի կամ տուժանքի ձևով: 
Շարադրվածի համատեքստում նշված որոշման կարգավորումները կիրառելի չեն ճանապարհների սպասարկման աշխատանքների գնման գործընթացի նկատմամբ: 


	ՀՀ ֆինանսների նախարար Տ. Խաչատրյանի առաջարկությամբ՝ Ճանապարհների սպասարկման աշխատանքների գնի ինդեքսավորման  հաշվարկի հիմքում  շինարարության գնի ինդեքսի կիրառելու մասին
	Չի ընդունվել
1 կմ ավտոմոբիլային ճանապարհների սպասարկման ծախսը ձևավորվում է ոչ միայն  ճանապարհաշինական նյութերի արժեքից, այլ  նաև աշխատավարձի, վառելիքի, էլ. էներգիայի և այլ ծախսերից, որոնցով պայմանավորված է ընդհանուր գնաճը: 

Ավտոմոբիլային ճանապարհների սպասարկման աշխատանքները, բացի շինարարական բնույթի աշխատանքներից իր մեջ ներառում են նաև այնպիսի աշխատանքներ (օր՝ աղբահանություն, ձյան, կողային առուների, վաքերի, ջրի բերվածքների, լանջերի թափվածքների, խոտերի մաքում և այլն), որոնց գները, դրանց աճը սահմանված չէ որրէ հրապարակումներով, շտեմարաններով, ուստի միայն շինարարության գնի ինդեքսի կիրառումը բավարար չէ սպասարկման աշխատանքների ընդհանուր ծախսը հաշվարկելու համար:

	Արդարադատության նախարարի տեղակալ Ս. Գրիգորյանի առաջարկոթյամբ՝ միաժամանակյա գործընթացով քննարկել և ըստ այդմ՝ նախաձեռնել սույն որոշման նախագծի ընդունման համար իրավական հիմք հանդիսացող լիազորող նորմի ընդունման գործընթաց
	Ընդունվել է:

	Հաշվի առնել ՀՀ ոստիկանությունից ստացված գրավոր առաջարկը
	Ընդունվել է:

